
Hér með sendum við umsögn okkar um frumvarp til laga um breytingu á lögum um 
loflferðir, nr. 60/1998.

Félag íslenskra atvinnuflugmanna er tilbúið að taka þátt í þeirri vinnu, sem fram þarf 
að fara í vinnuhópum til að undirbúa frumvarpið til annarrar umræðu á Alþingi.

F.h. Féla ' ' n gmanna (FÍA),

Franz Ploder, formaður FÍ A

Athugasemdir við lagafrumvarp þetta :

Stjóm Félags íslenskra atvinnuflugmanna ( FÍA ) og flugmenn almennt taka að 
sjálfsögðu undir sérhverja viðleitni sem miðar að auknu flugöryggi 
Það er ljóst af almennu athugasemdunum með þessu frumvarpi að tilefnið að gerð þess er 
flugöryggi. Almennu öryggi í flugi á að ná fram m.a. með því, eins og segir í 
athugasemdunum, að auka þvingunarúrræði og eftirlitsvald FLugmálastjórnar .
Það er hér sem stjóm FÍA vill gera alvarlegar athugasemdir við .

Það verður að segjast eins og er, að nú þegar hefur traust stjórnar FIA og fjölda 
flugmanna til Flugmálastjórnar íslands ( FMS ) ,  minnkað svo mikið að ef eigi verður úr 
því bætt með einhverjum hætti, kann það að leiða til algers trúnaðarbrests . Stofiiun sem 
hefir þann starfa að kanna og hafa eftirlit með hæfi flugmanna og flugrekenda til sins 
starfa, þarf sjálf að sýna og sanna hæfni sína til þess . Hún þarf að hafa yfir að ráða 
starfsmönnum með sérþekkingu á flugi, sem sönnuð er með námi og prófum . Og 
starfsmönnum hennar þarf að vera ljóst að hlutverk þeirra er ekki aðeins að hafa eftirlit 
með höndum, heldur einnig það hlutverk að greiða götu manna efitir bestu getu . Með því 
móti skapast traust sem aflur leiðir til aukins flugöryggis .
Þá eru dæmi um að mikilvæg staða hjá FMS, sem auglýst skyldi til umsóknar, ( þar sem 
fram hefði komið sérþekking og rétt hugarfar opinbers embættismanns ), hafi ekki verið 
auglýst, en skipað í hana að geðþótta . Þetta er ekki til þess fallið að auka traust og þar 
með flugöryggi.

Vænlegasta einstaka leiðin til þess að auka almennt flugöryggi, er sú að skapa 
eðlilegt faglegt traust milli FMS og þeirra aðila sem fást við flugrekstur.

Með vísan til framanritaðs og i trausti þess, að sú staða mála sem þar er lýst verði 
athuguð nákvæmlega og reynt að bæta úr, sér stjórn FIA ekki ástæðu til að fara 
sérstaklega út í sérhverja grein frumvarpsins, með einni undantekningu .



Athugasemdir við einstakar greinar frumvarpsins :

4.gr.

Eftirfarandi breytingar verða á 31. gr. laganna : 
í  stað orðsins “ flugliðar “ i 1 . málslið, kemur . flugverjar.
Við bætist ný málsgrein, svohljóðandi:
Almennt aldurshámark flugliða í flutningaflugi skal vera 60 ár, en ráðherra skal heimilt 
að kveða á um með reglugerð að framlengja megi þessi mörk til allt að 65 ára aldurs, að 
fiillnægðum skilyrðum sem hann setur .

Breytingartillaga -  4.gr.

Eftrifarandi breytingar verða á 31. gr. laganna :
I stað orðsins “ flugliðar “ í 1. málslið, kemur : flugverjar .
Við bætist ný málsgrein, svohljóðandi:
Almennt aldurshámark flugliða i flutningaflugi skal vera 60 ár, en þau mörk má 
framlengja til allt að 65 ára aldurs, e f  í áhöfn eru fleiri en einn flugmaður, aðrir 
flugmenn í áhöfhinni yngri en 60 ára, og um sé að ræða innanlandsflug eða samþykki 
viðkomandi erlends ríkis komi t i l .

Um 4. gr.

Breytingartillaga þessi er rökstudd með því að hér er um svo mikilvæg atvinnu- og 
persónuréttindi, sem og almenn mannréttindi einstaklinga að ræða, að rétt þykir að setja 
þessar reglur í lög .


